
Kanit Kita yat hasibis patassa 
tobah tók. 

  
 
 
Narrator:  Himmona ka hachochobah hicha kita yat ittibá washóhah im 

achokma ahtók.  Onnahili ayyokak ma okshinillit oka 

áwashóhah ósh ashwa ahtók.  

 

Narrator: Kita ato hasibis at lobo chito átokósh wíkih chohmih átoko 

fohóbi (hofóbi) iyá híkiyo ahtók. Mak átokósh hattak at nani i 

takáchit ayat onak ma hachochobah ato fohóbi pit kaniyak ma, 

Kita ato shawwa álomah bíkah tok.  

 

 

Narrator:  Mak átoko nittak himonna ka hattak mat oka píni fokkah ósh 

alhlhih ma onah tók.  Kotcháchi tok ásh ná losa lobo yat 

shawwa nota ít hayaka ná pisah tók.   

  
 

Narrator:  Ná losa lobo ma pisah mat siti imahwah mat iti patassa ishi tok 

at ishit bólih tók.  

  
 

Narrator:  Hitok ako kita átok áchínish balílit oka alhlhi kotchah tók.  

Ihasibis at pichífat kaniya ósh saktih pit aboyyah tók.  

 

Narrator: Hattak mat iti patassa ma íshicha,  

Man: “Kotchalik mat issa málhalli átoko chi bóli lá chih ókat,”  



Narrator: im áchi chá iyákayyah tók.  Kita yat hachochobah ipayat  

Man: “Siyá pilah!” im áchih tók. 

  
Narrator: Mak ohma hachochobah at palhkit okshinillih ósh hattak ma 

omitih tók.  Hattak mat hachochobah pisah mat balílih tók.  

  
 

Narrator: Hachochobah at palhki kat átapa tok ósh alhlhih ona kásh 

hikíya híkiyoh ósh hikat kotchah tók. 

 Beaver: Yakikih! 
 

Narrator: Abá takát kita ot onottolat hasibis ishalit patassalit kachih tók. 

   
 

Narrator:  Kita yat nokshópah átapa tok ósh balílit oka ot chokkowah mat 

okshinillit fohóbi chikkósi onah tók. 

  
 

Narrator: Hasibis at patassa tobah mato okshinillih palhki tobah tók. 

Hikásh hachochobah hicha hattak i nokshópa tobah tók.  

Shawwa mák álomat issa chá i chokka oka anóka akinih áyikbi 

tobah tók.  

 

      Toff. 
 
 
 
 
 
 
 
 
 



PROPS NEEDED FOR SKIT: 
1. Man 
2. Alligator 
3. Beaver 
4. Boat 
5. Seaweed 
6. Water 
7. Sand 
8. Ore 
9. Fishing pole 
10. Fish 

 
 
 
 
 
 
 
 
 
 
 
 
 
 
 
 
 
 
 
 
 
 


